
 

 

 

HONDAKIN BERDEAK BIRRINDU ETA ZUNTZGABETZEKO ETA GARRAIATZEKO 
ZERBITZUAREN KONTRATAZIOA ARAUTZEKO BALDINTZA ADMINISTRATIBO 
BEREZIEN AGIRIA 

     KARATULA 

 

1.- Erakunde kontratatzailea eta Kontratazio Organoa 

- Erakunde kontratatzailea: Gipuzkoako Hondakinen Kudeaketa, S.A (GHK). 

- Kontratazio Organoa: GHK-ko Administrazio Kontseilua. 

2.- GHK-ko kontratatzailearen profilean kontsulta egiteko modua: 

Erakundearen web orrialdearen bidez: https: www.ghksa.net. 

3.- Eskaintzaren iragarkiak argitaratzeko gasturik: 

Ez 

4.- Dokumentazioa aurkezteko lekua eta epea, onartua izan dadin: 

- Dokumentazioa aurkezteko lekua: GHK-ko bulegoak (Ibaiondo industrialdea 
27, 3; Orbegozo eraikina; 20-120, Hernani). 

- Dokumentazioa aurkezteko epea: 15 egun natural, eskaintzaren iragarkia 
GHKako Kontratatzailearen profilean argitaratzen den egunetik zenbatzen 
hasita. 

5. Xedea: 

Kontratuaren xedea honakoa da: HONDAKIN BERDEAK BIRRINDU ETA 
ZUNTZGABETZEKO ETA GARRAIATZEKO ZERBITZUA. 

6. Kontratazio-teknika: 

Prozedura iragarki negoziatua 

7. Kontratuaren iraunaldia: 

Zerbitzuaren iraunaldia urtebetekoa izango da, kontratua formalizatzen den 
egunetik zenbatzen hasita. GHK-k kontratua luzatu ahal izango du sei hileko 
aldien arabera, gehienez ere bi urte bete arte (hasierako aldia eta egon 
daitezkeen luzapenak barne). 

8. Kontratuaren balio zenbatetsia: 

Gastuaren gehieneko muga 196.654 €-koa izango da (BEZa kanpo) 

I.- ATALA. KONTRATUAREN EDUKIA 

1 KONTRATUAREN XEDEA 

Kontratuaren xedea honakoa da: HONDAKIN BERDEAK BIRRINDU ETA 
ZUNTZGABETZEKO ETA GARRAIATZEKO ZERBITZUA. 

2 GAUZATZEKO EPEA 

Zerbitzuaren iraunaldia urtebetekoa izango da, kontratua formalizatzen den egunetik 
zenbatzen hasita. GHK-k kontratua luzatu ahal izango du sei hileko aldien arabera, 
gehienez ere bi urte bete arte (hasierako aldia eta egon daitezkeen luzapenak barne). 

3 KONTRATUAREN AURREKONTUA 

Gastuaren gehieneko muga 196.654 €-koa izango da (BEZa kanpo) 

PREZIOA ZERBITZUA ESKAINTZA EREDUA 
(BEZa kanpo) 

A Birrintzea, Ezaugarri 
Teknikoen Agirian 
aipatutako guneetako 
edozeinetan  

16 € birrindutako material 
tona bakoitzeko  

B Birrindutako inausketa-
hondakinak garraiatzea, 
Ezaugarri Teknikoen 
Agirian aipatutako kokaleku 
eta jomugen arabera 

0,27 €/Km, garraiatu 
beharreko tona bakoitzeko 

Ez da onartuko eskaintza-ereduak gainditzen dituen proposamenik. 

4 FINANTZAZIOA 

Kontratuaren prezioa ordaintzeko, aurreikusita dago finantzazio bat, indarrean dagoen 
aurrekontuaren kargura. 

5 ORDAINTZEKO MODUA 

Kontratuaren prezioa ordaintzeko, egokia den faktura aurkeztuko da, eta GHK-k onartu 
beharko du, 90 eguneko epean. Fakturak hilero egingo dira,eta hilabete bakoitzari 
dagokion fakturan hilabete horretan egindako zerbitzuak jasoko dira. 

6 PREZIOEN BERRIKUSPENA 

Kontratu honetan ez da egokia izango prezioak berrikustea. 

7 BERMEAK 

Kontratua formalizatu baino lehen, esleipendunak behin betiko bermea eratu 
beharko du; bermea, kontratuaren balio zenbatetsiaren % 5ekoa izango da, 
BEZa kanpo. 

Bermea SPKLTBren 96. artikuluan adierazitako edozein modutan eratu ahal 
izango da. Aipatutako artikulua berariaz ezargarria da ondorio horietarako. 

Bermea abal moduan eratuz gero, Administrazio Baldintzen Agiriari IX. eranskin 
moduan gehitutako ereduaren arabera egingo da. 

Bermea itzuli edo ezereztuko da kontratuaren indarraldia amaitu eta kontratua 
behar bezala betetzen denean. 

Era berean, bermea itzuli edo ezereztuko da kontratua kontratistaren errurik 
gabe suntsitzen denean. 

Kontratistari bermea dela eta eska dakizkiokeen zigor edo kalte-ordainak, eta 
bereziki agiri honetako 12. baldintzan aurreikusitakoak, eragingarri bihurtuz 
gero, kontratistak bermea birjarri edo handitu beharko du egokia den kopuruan 
eta GHK-k adierazitako epean; hala ez egitea kontratua ezerezteko kausa 
izango da (agiri honetako 13. baldintzari jarraituz). 

Baldintza honetan aurreikusita ez dagoenari dagokionez, ezargarria izango da, 
berariaz, SPKLTBren 95. artikuluan eta hurrengoetan xedatutakoa. 

8 KONTRATUA GAUZATZEA 

Kontratua administrazio-baldintzetan aurreikusitako epean gauzatuko da, 
kontratua formalizatzen denetik zenbatzen hasita. 

Kontratua kontratistaren galdu-gordean gauzatuko da; hala ere, SPKLTBren 231. 
artikuluan, ezinbesteko kausei buruzkoan, ezarrita dagoena ere bete beharko 
da, berariaz ezargarria baita.  

Kontratua agiri honetan eta Ezaugarri Teknikoen Agirian jasotako xedapenak 
betez eta kontratuko arduradunak egindako kontratuaren interpretazioari jarraituz 
kontratistari ematen dizkion jarraibideen arabera gauzatuko da. 

9 KONTRATISTAK LAN-ARLOAN DITUEN BETEBEHARRAK 

Kontratistaren betebeharra izango da lan-arloan, Gizarte Segurantzaren arloan eta 
laneko segurtasun eta higienearen arloan indarrean dauden legezko xedapenak 
betetzea, kontratu honen xede diren obretarako enplegatzen dituen langileei dagokienez, 
eta kontratistak hori betetzen ez badu, Administrazioa erantzukizunetik libre geratuko da.  

10 KONTRATISTAREN ERANTZUKIZUNA, KONTRATUA GAUZATZEAN 
HIRUGARRENEI EGINDAKO KALTEEN AURREAN 

Kontratistak, zerbitzua gauzatzen den bitartean, erantzun egingo du bere zerbitzura 
dauden langileen egintza, ez egite edo utzikerien ondorioz, edo zerbitzua gauzatzean 
egiten diren antolaketa, babes edo seinaleztapen eskasen ondorioz, edozein pertsonak, 

jabetzak edo zerbitzuk –publiko edo pribatua izan– jasan ditzakeen kalte eta galeren 
aurrean. 

11 KONTRATUAN ALDAKETAK EGITEA 

Administrazioak kontratua aldatu ahal izango du, interes publikoko arrazoiengatik, 
SPKLTBren 107. artikuluan aurreikusitako inguruabarretakoren bat gertatzen denean, 
betiere eskaintza eta esleipena egiteko funtsezko baldintzak aldatzen ez badira. 

Aipatutako aldaketa horiek kontratistak bete beharrekoak izango dira. 

12 KONTRATUA EZ BETETZEAGATIK KONTRATISTARI EZARTZEKOAK 
DIREN ZIGORRAK 

a) ZERBITZUA GAUZATZEKO EPEA EZ BETETZEA 

Kontratista, berari egoztekoak diren arrazoiengatik, kontratua gauzatzeko epea 
betetzean berandutzen bada, Administrazioak erabaki dezake kontratua suntsitzea –eta 
orduan bermea galduko litzateke– edo kontratuaren prezioaren 1.000 euroko eguneko 
0,20 euroko zigorrak ezartzea.                   

13 KONTRATUA SUNTSITZEKO ARRAZOIAK 

Zerbitzuen kontratua suntsitzeko arrazoiak dira Sektore Publikoko Kontratuen Legearen 
Testu Bateratuaren 223. artikuluan xedatutakoak.  

14 ADMINISTRAZIOAREN ESKUMENAK 

Administrazioaren eskumenak dira kontratua interpretatzea, kontratua betetzean dauden 
zalantzak konpontzea, kontratua aldatzea interes publikoko arrazoiak direla kausa, 
kontratua suntsitzea erabakitzea eta suntsipenaren ondorioak zehaztea, Sektore 
Publikoko Kontratuen Legearen Testu Bateratuan eta Herri Administrazioen Kontratuen 
Legearen Erregelamendu Orokorrean ezarritako mugen barruan zein baldintzei eta 
ondorioei jarraituz. 

 

II. ATALA. KONTRATATZEKO PROZEDURA 

15 ESLEITZEKO PROZEDURA 

Kontratua prozedura iragarki negoziatuaren bidez esleituko zaio ekonomiaren aldetik 
onuragarriena den eskaintza aurkezten duen lehiatzaileari. 

Kontratua esleitzeko oinarri izango diren eskaintzak baloratzeko irizpidea honakoa da: 

  1. Irizpidea, era automatikoan ebaluagarria: Proposamen ekonomikoa. 0 eta 
100 punturen artean baloratuko da. 

Irizpide automatikoari jarraituz baloratuko da proposamen ekonomikoa. Irizpide hori 
baloratzeko, kontuan hartuko da lehiatzaileek beren azterketa ekonomikoetan 
eskainitako guztizko aurrekontua, kontusail guztiak barne, eta baita gastu orokorrak, 
industri mozkina eta BEZa ere. 

Ez da proposamenik onartuko baldin eta eskainitako prezioa eskaintzaren gehieneko 
preziotik gorakoa bada, agiri honetan ezarritakoaren arabera. 

Eskaintza ekonomikoen balorazioa egiteko, kontuan hartuko da proposamen 
ekonomikoan eskainitako prezioen taula, formatu honen arabera:   

 

PREZIOA ZERBITZUA ESKAINTZA EREDUA 
(BEZa kanpo) 

A Birrintzea, Ezaugarri 
Teknikoen Agirian 
aipatutako guneetako 
edozeinetan  

XXXXX € birrindutako 
material tona bakoitzeko  

B Birrindutako inausketa-
hondakinak garraiatzea, 
Ezaugarri Teknikoen 
Agirian aipatutako kokaleku 
eta jomugen arabera. 

XXXXX €/Km, garraiatu 
beharreko tona bakoitzeko 

 

Prezio mota bakoitzean (A, B) eskainitako prezioa ez da mota bakoitzari dagokion 
gehieneko eskaintza-eredutik gorakoa izango. 

Ondoren, eskaintzaren guztizko zenbatekoa kalkulatuko da, polinomio honen arabera: 

 

ESKAINITAKO ZENBATEKOA =  

+ A prezioa * 3.600 

+ B prezioa * 3.600*41,9 

 

Eskaintzaren guztizko zenbatekoa biderketa honen emaitza da: eskaintzaren unitateko 
prezioak bider birrindu beharreko hondakin berdearen kopuruak eta bider inausketa-
materiala biltzeko eta entregatzeko kokalekuen artean zenbatetsitako kilometroen batez 
bestekoa:  

ESKAINTZAKO ZENBATEKO-EREDUA = (16*3.600)+(0,27*3.600*41,9) = 98.327 €. 

Prezioari emandako puntuazioa interpolazio linealaren arabera lortuko da, P1 eta P2 
puntuek definitutako zuzenaren arabera, azalpen hauek kontuan hartuta: 

P1 = Gutxieneko prezioa; puntuazioa: 100 puntu 

P2 = Eskaintzako prezio-eredua; puntuazioa: 0 puntu.  

Eskaintzetan, “prezio” elementua baloratzeko, kontuan hartuko da, bakar-bakarrik, 
eskaintza bakoitzean zehazten den Birrintzeko eta Garraiatzeko Zerbitzuaren Prezioa 
(BEZa kanpo). 

Ez da onartuko eskaintzako prezio-eredutik gorako prezioa duen eskaintzarik. 

16 KONTRATAZIO MAHAIA 

Kontratazio-mahai moduan jardungo du GHK, SAUko Kontratazio Mahaiak. 

17 KONTRATATZEKO GAITASUNA 

Kontratazio-prozedura honetan parte hartu ahal izango dute pertsona natural edo 
juridikoek, baldin eta gaitasun juridikoa eta jarduteko gaitasun osoak badituzte, beren 
kaudimen ekonomikoa, finantzarioa eta teknikoa edo profesionala frogatzen badituzte, 
eta kontratatzeko debekurik ez badute, Sektore Publikoko Kontratuen Legearen Testu 
Bateratuaren 60. artikuluan zehaztutakoari jarraituz. Kaudimena egiaztatu eta 
ebaluatuko da 19. klausulako e) eta f) letretan ezarritako baliabideen bidez. 

Era berean, parte ahal izango dute beren izenean edo baimendutako pertsonek 
ordezkatuta, ondorio horretarako emandako ahalorde nahikoaren bidez. Pertsona 
juridiko baten ordez erakundeko kide bat agertzen denean, agirien bidez frogatu beharko 
du horretarako ahalmena baduela. Kasu batean zein bestean, aipatutako kontratatzeko 
debekurik ez duela egiaztatu beharko du ordezkariak. 

Enpresariek ere kontratuaren xede den jarduera edo prestazioa burutzeko nahitaezkoa 
den enpresa- edo lanbide-gaikuntza, egokia dena, izan beharko dute. 

18 ESKAINTZAK AURKEZTEKO LEKUA ETA EPEA 

Kontratazio honen espedientea GIPUZKOAKO HONDAKINEN KUDEAKETAko 
bulegoetan aztertu ahal izango da (Ibaiondo industrialdea, 27-3 - Hernani), 08:00etatik 
15:00etara, egun baliodun guztietan, eskaintza honen iragarkia GHKako 
Kontratatzailearen Profilean argitaratzen den egunaren biharamunetik hasita, 
proposamenak aurkezteko epea amaitu arte. 

Proposamenak aipatutako leku eta ordutegi berean aurkeztuko dira, hamabost (15) egun 
naturaleko epean, adierazitako eskaintza-iragarkia GHKako Kontratatzailearen Profilean 
argitaratzen den egunaren biharamunetik hasita. 

Eskaintza, halaber, kontratazio-organoaren kontratatzailearen profilean iragarriko da. 
Bertan sar daiteke atari informatiko edo web orrialde honen bidez: www.ghksa.net  

Leku berean, agiri administratibo eta teknikoa eta dokumentazio osagarria eskuratu ahal 
izango dira. 

Ez dira onartuko proposamenak jasotzeko zehaztutako epea igarotakoan aurkezten 
diren proposamenak, posta-bulegoan epea amaitu baino lehen entregatu zirela 
egiaztatuta ere, baldin eta kontratazio-organora eskaintza igorri den egunaren 
egiaztagiria, postaz bidali den egun berean, bidaltzen ez bada telex, fax, telegrama 
edo posta elektronikoaren bidez. Posta elektronikoaren bidez iragarkia bidaltzeko, bete 
beharko da Herri Administrazioen Kontratuen Legearen Erregelamendu Orokorraren 
80.4. artikuluan bidalketaren baliozkotasunari buruz ezarritakoa. Baldintza hori bete 
ezean, dokumentazioa ez da onartuko, baldin eta kontratazio-organoak jasotzen badu 
ezarrita dagoen epea amaitu eta gero. Hala ere, adierazitako egunetik hamar (10) egun 
natural iragandakoan proposamena jaso ez bada, ez da inolaz ere onartuko. 

Proposamena eman edo bidali denean, ezin izango da kendu, kontratuari ezargarri zaion 
legerian aurreikusitako egoeretan salbu. 

19 PROPOSAMENAK AURKEZTEKO MODUA 

Lehiatzaileek “OINARRIZKO PROPOSAMEN” bakarra aurkeztuko dute, eta ez da 
aldaerarik onartuko.  

Proposamenak aurkeztean, lehiatzaileak baldintzarik gabe onartzen ditu Proiektua, 
agiri honetan eta Ezaugarri Teknikoen Agirian zehaztutako klausula guztiak, 
salbuespenik gabe, eta kontratua osatzen duten gainerako agiriak; era berean, 
ardurapeko adierazpena egin beharko du, aurkeztutako datu guztiak egiazkoak eta 
zehatzak direla eta klausula-agiri honen xede den kontrataziorako eskatutako baldintza 
bakoitza eta guztiak betetzen dituela frogatzeko. 

Lehiatzaile bakoitzak proposamen bakar bat aurkeztu ahal izango du. Era berean, ezin 
izango du proposamenik aurkeztu beste batzuekin batera aldi baterako enpresa-
elkartean, baldin eta bakarka aurkeztu badu, eta, halaber, ezin izango da aldi baterako 
enpresa-elkarte batean baino gehiagotan agertu. Arau horiek bete ezean, ez dira 
onartuko lehiatzaileak sinatutako proposamenak. 

Aurkeztutako dokumentazioa Autonomia Erkidegoko hizkuntza ofizialetako batean idatzita 
egon beharko da (euskaraz edo gaztelaniaz). Beste hizkuntza batean idatzita egonez 
gero, gehitu beharko da dagokion itzulpen ofiziala. 

Lehiatzaileek gutunazal itxi bakar bat aurkeztuko dute eta esaldi hau idatziko da: 
“HONDAKIN BERDEAK BIRRINDU ETA ZUNTZGABETZEKO ETA GARRAIATZEKO 
ZERBITZUAN PARTE HARTZEKO PROPOSAMENA”.  

Gutunazalean datu hauek adieraziko dira: enpresaren izena, proposamena sinatzen 
duenaren izen-abizenak eta zer izaeraz sinatzen duen; halaber, gutunazala sinatuta 
egongo da. 

Gutunazalak hurrengo dokumentazioa jasoko du: 

a) Gutunazalean sartutako dokumentuen zerrenda 

b) Parte hartzeko eskabidea, I. eranskinaren arabera 

c) Enpresariak eta, hala badagokio, bere ordezkariek jarduteko gaitasuna 
dutela egiaztatzen duten agiriak, HAKLEOren 21. artikuluan aurreikusitakoari 
jarraituz 

Jarduteko gaitasuna honela egiaztatuko da: 

 Parte-hartzailearen edo bere ordezkariaren Nortasun Agiri Nazionalaren 
fotokopia. Gainera, beste pertsona edo erakunde baten ordezkaritzan 
jarduten denean, notarioaren ahalordea, erakunde honek askietsia gutun 
horretan jasotako dokumentazioa kalifikatzeko prozesuan. 

 Lehiatzailea pertsona juridikoa denean, eraketari edo, hala badagokio, 
aldaketari buruzko eskritura, Merkataritza Erregistroan behar bezala 
inskribatuta, eta identifikazio fiskaleko zenbakia, inskripzioa merkataritzari 
buruzko legeriari jarraituz nahitaezkoa denean. Merkataritza Erregistroan 
inskribatzea nahitaezkoa ez bada, jarduteko gaitasuna egiaztatzeko 
Erregistro Ofizialean inskribaturiko eraketaren eskritura edo agiria, 

estatutuak edo sorrera-agiria aurkeztu beharko dira, eta bertan jarduerari 
buruzko arauak jasoko dira.  

 Europar Batasuneko estatu kideetako enpresari ez espainiarrak direnean, 
enpresarien estatuko legeriari jarraituz egokia den lanbide- edo merkataritza-
erregistroan inskribatuta daudela egiaztatu beharko dute, edo zinpeko 
adierazpen bat edo egiaztagiri bat aurkeztu beharko dute, ezargarriak diren 
Erkidegoko xedapenen arabera. 

 Gainerako enpresari atzerritarrek jarduteko gaitasuna dutela egiaztatu 
beharko dute enpresak egoitza duen lekuan Espainiak duen Diplomaziako Misio 
Iraunkorrak edo Kontsuletxeko Bulegoak emandako txostenaren bidez.   

d) Ardurapeko berariazko adierazpena, II. eranskin moduan gehitutako ereduaren 
arabera, baldin eta, SPKLTBren 60. artikuluaren arabera, kontratatzeko debekurik 
ez badu, eta berariaz aipatu beharko da adierazitako artikuluaren 1. idatzi-zatiaren 
c) letra, hau da, laneko segurtasun eta osasunaren alorrean urratze oso larriaren 
ondorioz zigor irmorik ezarri ez zaiola, eta zergaren alorreko eta Gizarte 
Segurantzarekiko betebeharrak egunean dituela, HAKLEOren 13. eta 14. 
artikuluetan jasotako irismenaz eta formaz. 

e) JEZan alta emanda dagoela egiaztatu beharko du, kontratuaren xedeari 
dagokion epigrafean; horretarako,  alta-dokumentua aurkeztu beharko du, indarrean 
dagoen ekitaldiari badagokio, edo JEZaren azken ordainagiria, gainerako 
egoeretan, eta, nolanahi ere, aipatutako zergaren matrikulan baja eman ez duela 
ziurtatzen duen ardurapeko adierazpena ere aurkeztuko du (III. eranskina). 

f) Erakunde lehiatzaileak, gainera, lehiaketa publikoan parte hartu ahal izateko, 
honako kaudimen-baldintza hauek bete beharko ditu: 

Kaudimen tekniko eta profesionala egiaztatuko da SPKLTBren 78. artikuluaren 
arabera, baliabide hauek aurkeztuta: 

 Aitorpena, lanak edo prestazioak gauzatzeko erabiliko diren makinak, material eta 
ekipo teknikoa adierazita bertan; aitorpenari, egokiak diren egiaztagiriak gehituko 
zaizkio. 

 Aldi berean, VII. ERANSKINeko ardurapeko adierazpenaren bidez, Ezaugarri 
Teknikoen Agiriaren 2., 5. eta 6. puntuetan ezarritakoa betetzeko behar diren 
baliabideak badituela egiaztatuko du, SPKLTBren 74.3. artikuluan adierazitakoaren 
arabera. 

 Enpresariak azpikontratatzeko asmoa badu, azpikontratatutako zatia adieraztea, V. 
ERANSKINAren arabera; zati hori ez da izango esleipenaren prezioaren % 60tik 
gorakoa izango. 

 Kaudimen ekonomiko eta finantzarioa egiaztatu ahal izango da baliabide 
hauetakoren baten edo batzuen bidez, SPKLTBren 75. artikuluari jarraituz. 

 Baliabide horiei dagokienez, lehiatzaileek bete beharreko kaudimen ekonomiko eta 
finantzarioaren gutxieneko baldintzak honakoak izango dira: 

  - Kalte-galeren asegurua, kontratuaren xedeari egokitua. 

  - Negozio-bolumena: Eskaintzako aurrekontuaren bikoitza izan beharko da, 
gutxienez, itxitako azken ekitaldia kontuan hartuta. 

g) Proposamena aldi baterako enpresa-elkarte batek aurkezten badu, elkarteko 
kideetako bakoitzak obren kontratista izateko gaitasuna eta kaudimena –sailkapena, 
egokia bada– dituela egiaztatu beharko du. Hala bada, metatu egingo dira, egokia 
denaren arabera, bai elkarteko kide bakoitzarentzat egiaztatutako ezaugarriak, bai 
aldi baterako enpresa-elkarteko kideen banakako sailkapenak, agiri honetan 
eskatzen den kaudimen/sailkapena egiaztatu ahal izateko. Era berean, enpresa 
guztien ordezkariek sinatutako dokumentu bat aurkeztu beharko da, eta bertan 
honako alderdi hauek adieraziko dira: izenpetzen duten enpresarien izenak eta 
inguruabarrak; esleipendun suertatuz gero, aldi baterako enpresa-elkartea formalki 
eratzeko konpromisoa hartzen dutela; enpresari bakoitzak elkartean duen 
partaidetza; eta kontratuaren indarraldian, administrazioaren aurrean enpresa 
guztien ordezkaritza izango duen pertsonaren izendapena. Aldi baterako enpresa-
elkartea eratzeko konpromisoa jasotzen duen IV. eranskina beteko da.  

Sailkapena nahitaezkoa denean eta aldi baterako enpresa-elkarteko lehiakideak 
enpresari nazionalak, Europar Batasuneko estatu kide batekoak ez diren atzerritarrak 
eta Europar Batasuneko estatu kide batekoak diren atzerritarrak direnean, lehenengo 
bi multzoetakoek beren sailkapena egiaztatu beharko dute, eta azkenekoek kaudimen 
ekonomiko eta finantzarioa, eta tekniko edo profesionala. 

h) Atzerriko enpresek adierazpen bat aurkeztu beharko dute, eta horren bidez 
ziurtatuko dute kontratutik zuzenean edo zeharka etor litezkeen gorabehera guztietan 
Espainiako edozein motatako epaitegi eta auzitegien mende jartzen direla, eta, hala 
dagokionean, lehiatzaileei atzerrian egokitu dakiekeen foru jurisdikzionalari uko egiten 
diotela. 

Aurrekoaz gain, Europar Batasunetik kanpoko atzerriko enpresek egiaztatu beharko 
dute Espainian sukurtsal bat irekia dutela, eta egin beharreko eragiketetarako 
ahalordeak edo ordezkariak izendatuta dauzkatela, baita Merkataritza Erregistroan 
izena emanda daudela ere. 

Enpresa horiek aurkezten duten dokumentazioa era ofizialean itzulita egongo da 
gaztelaniara edo euskarara, HAKLEOren 23. artikuluan xedatutakoari jarraituz. 

i) Prozedura honen ondoriozko jakinarazpenak egiteko posta elektronikoaren helbidea, 
SPKLTBren 151.4. artikuluaren arabera eta bertan aurreikusitako ondorioez. 

a) eta d) letretan adierazitako inguruabarrak egiaztatu ahal izango dira Euskal 
Autonomia Erkidegoko Kontratisten eta Enpresen Erregistro Ofizialak edo Lizitatzaileen 
eta Enpresa Sailkatuen Erregistro Ofizialak emandako ziurtagiri baten bidez, edo 
erkidegoko sailkapen-agiri baten bidez, SPKLTBren 84. artikuluan xedatutakoaren 
arabera. Ziurtagiri horiekin batera, lehiatzailearen ardurapeko adierazpen bat aurkeztu 
beharko da, eta bertan adieraziko da ziurtagirian jasotako inguruabarrak ez direla 
aldatu. 

j) Proposamen ekonomikoa, VII. eranskineko ereduaren arabera. 

Agiri horretan jasotako zenbatekoan sartutzat joko dira kontratazioaren eta 
lanak gauzatzearen ondorioz sortutako edo sortuko diren gastu guztiak eta, 
zehazki, honako hauek: 

- Kontratua formalizatzeko gastuak, egokia bada 

- Kontratatutako prestazioa burutzeko esleipendunak egin beharreko gastuak, eta 
horien barruan: gastu orokorrak, finantzarioak, aseguru, tasa, fidantza, saiakuntza, 
garraio eta joan-etorrien ondoriozkoak, bere ardurapean dauzkan teknikari eta 
laguntzaileen ordainsariak eta dietak, eta agiri honetan aurreikusitako gainerakoak. 

- Zerga mota guztiak, BEZa eta kontratua indarraldian dagoen bitartean ezarri edo 
alda daitezkeen gainerako guztiak barne. 

GHK, SAUk ziurtatu ahal izango du, esleipena egin baino lehen eta ondoren zein 
kontratuak irauten duen aldian, proposamenaren edukiaren egiazkotasuna. Enpresak 
aurkeztutako datuak eta inguruabarrak gezurrezkoak izatea kontratua suntsitzeko 
arrazoia izan daiteke kontratistari egoztekoa den ez betetzeagatik, eta eratutako behin 
betiko fidantza galdu egingo da, hala badagokio. 

 Proposamena enpresa-elkarte batek eginez gero, elkartea osatzen duten 
enpresa guztiek proposamena sinatu beharko dute. 

 Lehiatzaileren batek aurkezten ez badu esleipena egiteko irizpideei lotutako 
dokumentazioa, edo dokumentazio horrek ez baditu betetzen aurreko paragrafoetan 
zehaztutako baldintzak, lehiatzaile horren proposamena ez da baloratuko kasuan 
kasuko irizpidearen arabera. 

Eskatutako dokumentazio guztia agiri originalean edo kopian aurkeztuko da, eta 
Administrazioak edo notario batek behar bezala konpultsatuta edo kautotuta egongo 
da. 

20 AURKEZTUTAKO TRATATZEA ETA ENPRESAK AUKERATZEA 

Sozietateko langile teknikoek proposamenen berri emango dute, eta jasoarazi 
egingo dira egindako gonbidapenak, jasotako eskaintzak, eskaintza horiek 
onartzeko edo baztertzeko arrazoiak, eta egindako negoziazioak. 

Behin txostenak eta kontratuaren xedearen espezialitatea edo beste arrazoi 
dela-eta egokitzat jotzen den beste edozein dokumentu jasota, Kontratazio 
Mahaiak esleipen proposamen bat egingo du. 

Irizpide guztiak baloratu eta gero, Mahaiak sailkatu egingo ditu aurkeztutako 
proposamen guztiak, txikienetik handienera, eta kontratua esleitzeko proposamena 
aurkeztuko dio kontratazioa egin behar duen organoari. 

a) LEHENENGO SAILKATUARI ERREKERIMENDUA 

Goian aipatutako jarduerak burutu eta gero, lehenengo sailkatuari errekerimendua 
egingo zaio, hamar (10) egun baliodunen barruan, errekerimendua jasotzen duen 
egunetik zenbatzen hasita, ekintza hauek egin ditzan: 

a) Zerga-betebeharrak eta Gizarte Segurantzarekiko betebeharrak egunean 
dituela egiaztatzen duten agiriak aurkeztea, edo kontratazio-organoa 
ahalduntzea hori egiaztatzeko agiriak zuzenean eskura ditzan. Ez da 
beharrezkoa izango dokumentazio hori aurkeztea, ziurtagiriak 
proposamenarekin batera aurkeztu baditu. Zerga-betebeharrak eta Gizarte 
Segurantzarekikoak eguneratuta dituela egiaztatzen duen agiria sei hilean 
behin eguneratu beharko da kontratuaren indarraldi osoan, horixe baita 
egiaztagirien denborazko balioa. Kontratua suntsitzeko kausa izango da 

kontratua formalizatzen denean zergaren alorreko legeriak eta Gizarte 
Segurantzari buruzkoak ezarritako betebeharrak behingoan ez betetzea. 

b) Behin betiko bermea eratu duela ziurtatzen duen egiaztagiria aurkeztea. 
c) Esleipendunak egiaztatu beharko du bere gizarte-erantzukizuna estaltzen 

duen aseguru-poliza izenpetu duela, polizaren gutxieneko estaldurarekin, 
agiri honetan aipatutakoaren arabera, eta eraikuntzako arrisku orotarako 
asegurua izenpetu duela, esleipenaren zenbateko osoz (BEZa barne). 

d) Esleipenduna enpresa-elkarte bat bada, kontratua formalizatzeko emandako 
epearen barruan egiaztatu beharko du aldi baterako enpresa-elkarte bezala 
legalki eratuta dagoela, eta elkarteari esleitutako IFK aurkeztu beharko du. 
Aldi baterako enpresa-elkartearen iraupenak bat egingo du kontratuaren 
iraupenarekin. Enpresariak solidarioki behartuta egongo dira 
Administrazioaren aurrean, eta elkartearen ordezkari edo ahalorde bakar 
izendatu beharko dute pertsona bat, kontratua amaitu arte bertatik 
ondorioztatzen diren eskubideak erabili eta betebeharrak betetzeko; hala ere, 
ahalorde mankomunatuak egon daitezke, zenbateko esanguratsuko 
kobrantzak eta ordainketak egiteko.  

e) "LANEKO ARRISKUAK PREBENITZEKO ENPRESA-JARDUEREN 
KOORDINAZIOA” gaiari lotutako dokumentazioa, urtarrilaren 30eko 171/2004 
Legegintzako Errege Dekretuak, Laneko Arriskuen Prebentzioari buruzko 
azaroaren 8ko 31/1995 Legearen 24. artikulua garatzen duenak, enpresa-
jarduerak koordinatzeari dagokionez xedatutakoaren arabera. 

Errekerimendua aipatutako epean egoki betetzen ez bada, lehiatzaileak bere 
eskaintza kendu duela ulertuko da, eta dokumentazio bera eskatuko zaio hurrengo 
lehiatzaileari, eskaintzak sailkatuta geratu diren hurrenkeraren arabera. 

21 ESLEIPENA, FORMALIZAZIOA ETA GASTUAK 

Kontratazio-organoak adostuko du esleipena ematea ekonomiaren aldetik 
onuragarriena den proposamena aurkezten duen lehiatzaileari. 

Kontratazio-organoak kontratua esleitu beharko du dokumentazioa jaso eta hurrengo 
bost (5) egun baliodunen barruan. 

Esleipena hautagai edo lehiatzaileei jakinaraziko zaie eta arrazoituta egongo da; aldi 
berean, kontratatzailearen profilean argitaratuko da. Jakinarazpena egiteko, jasotzaileak 
hartu duela egiaztatzea ahalbidetzen duten bitartekoetako edozein erabiliko da. Bereziki, 
posta elektronikoaren bidez egin ahal izango da, lehiatzaile edo hautagaiek 
proposamenak aurkeztean zehaztu duten helbidera bidalita, Herritarrak bitarteko 
elektronikoen bidez zerbitzu publikoetan sartzeari buruzko ekainaren 22ko 11/2007 
Legearen 18. artikuluan ezarritako moduan. Hala ere, jakinarazpenari uko egin zaiola 
jotzeko epea, azaroaren 26ko 30/1992 Legearen 59.4. artikuluan aurreikusitako 
ondorioez, bost (5) egunekoa izango da. 

Kontratua formalizatzeko epea, gehienez, hamabost (15) egunekoa izango da, 
lehiatzaile eta hautagaiei esleipenaren berri ematen dien jakinarazpena 151.4. artikuluan 
aurreikusitako moduan jasotzen den egunaren biharamunetik hasita. 

Esleipenaren jakinarazpenean adierazten den epean, esleipendunak Administrazio 
honetan agertzea, kontratua administrazio-agirian jasotzeko. 

Kontratua burutuko da administrazio-agirian jasotzen denean; agiri hori eskaintzaren 
baldintzen araberakoa izango da, zehatz-mehatz, eta edozein erregistro publikotan 
sartzeko agiri nahikoa izango da. Nolanahi ere, kontratistak eskatu ahal izango du 
kontratua eskritura publikoan jaso dadin, eta egokiak diren gastuez arduratu beharko 
da.  

Kontratua formalizatzeko ekitaldian bertan, eta kontratua sinatzearekin batera, 
esleipendunak memoria, planoak, ezaugarri teknikoen agiria eta Proiektuko 
aurrekontuaren prezioen taula ere sinatuko ditu, administrazio-baldintza berezien agiri 
honez gain, eta, era horretan, jasota utziko du agiriak ezagutzen dituela eta horiekin 
ados dagoela. 

Azkenik, kontratua formalizatzen den egun berean, esleipenduna administrazio honen 
aurrean agertuko da, proiektuaren zuinketa egiaztatzeko eta egokia den akta 
sinatzeko, eta une horretatik aurrera zenbatzen hasiko da kontratua gauzatzeko epea. 

SPKLTBren 155. artikuluan aurreikusitakoaren babespean, kontratua burutzeari uko 
egin edo prozedura honetan atzera eginez gero, eskaintzak lehiatzaileei sorrarazi 
dizkien gastuen konpentsazioa administrazio honek zehaztuko ditu, lehiatzaileei entzun 
eta beren arrazoiak aztertu eta gero. 

Kontratua formalizatu ez bada kontratistari egoztekoak diren arrazoiengatik, 
Administrazioak kontratua amaitzea erabaki dezake, interesdunari entzun eta gero, eta 
kalte-galerak ordaindu eta gero. 

III. ATALA. IZAERA, ARAUBIDE JURIDIKOA ETA JURISDIKZIO ESKUDUNA 

 

22 KONTRATUAREN IZAERA ETA ARAUBIDE JURIDIKOA 

Kontratua izaera pribatukoa da, eta prestaketari eta esleipenari dagokienez, 
administrazio-baldintza berezien agiri honek nahiz Ezaugarri Teknikoen Agiriak 
arautzen dituzte. 

Administrazio-baldintza berezien agirian edo Ezaugarri Teknikoen Agirian 
aurreikusita ez dagoenerako,  G.H.K., SAUren kontratatzeko jarraibideek 
arautuko dute kontratua, eta berariazko araurik ezean, azaroaren 14ko 3/2011 
Legegintzako Errege Dekretuak, Sektore Publikoko Kontratuen Legearen Testu 
Bateratua onartzen duenak, eta urriaren 12ko 1.098/2001 Errege Dekretuak, 
Herri Administrazioaren Kontratuen Legearen Testu Bateratua onartzen 
duenak, arautuko dute, lehenagoko xedapenei aurka egiten ez dioten bitartean. 
Arau horien osagarri gisa, Administrazio Zuzenbideko gainerako arauak 
ezarriko dira, edo, egokia bada, Zuzenbide Pribatukoak, erakunde 
kontratatzailearen arabera egokia denari jarraituz. 

Ondorio, betetze eta amaitzeari dagokienez, kontratua Administrazio Baldintza 
Berezien Agiriak eta Ezaugarri Teknikoen Agiriak arautuko dute kontratua, eta 
agiri horietan aurreikusita ez dagoenerako, GHKren kontrataziorako barne-
jarraibideek  eta Zuzenbide Pribatuak; salbuespena izango dira agiri honetan 
herri-administrazioen kontratazioari buruzko araudira egiten diren bidalketak, 

eta horiek GHK-k eta esleipendunak askatasunez onartu eta adostu dituztela 
ulertu beharko da. 

Administrazio Baldintza Berezien Agiriak eta Ezaugarri Teknikoen Agiriak 
kontratu-izaera dute eta, beraz, Esparru Akordioa izenpetzen dutenek ere 
sinatu beharko dituzte, Akordioa formalizatzeko ekitaldian. 

Sektore Publikoko Kontratuen Legearen Testu Bateratua onartzen duen 
azaroaren 14ko 3/2011 Legegintzako Errege Dekretua (Aurrerantzean 
SPKLTB) ezargarria da esklusiboki Administrazio Baldintza Berezien Agirian 
arau horretara bidaltzen den guztietan. 

Kontratua, halaber, produktuaren izaera dela medio ezargarriak diren araudi 
guztiek arautuko dute, eta, zehazki, Ezaugarri Teknikoen Agirian adierazitako 
araudiak. 

23 IZAERA PERTSONALEKO DATUEN BABESA  

Kontratazio honek berekin baldin badu izaera pertsonaleko datuak eskuratzea, 
kontratistak SPKLTBren Hogeita Seigarren Xedapen Gehigarrian jasotako 
betebeharrak bete beharko ditu, izaera pertsonaleko datuak babesteari buruzko 
abenduaren 15/1999 Lege Organikoari eta legea garatzeko araudiari dagokienean. 

24 JURISDIKZIO ESKUDUNA 

Administrazioarekiko auzien jurisdikzioa da ordena eskuduna, eskaintzaren 
garapenari eta, orokorrean, kontratua prestatzeko eta esleitzeko faseari 
lotutako auziak konpontzeko.  

Beste alde batetik, jurisdikzio zibila da organo eskuduna, alderdien artean 
kontratuaren ondorio, betetze eta amaitzeari dagokienez sortzen diren 
eztabaidei irtenbidea emateko. 
 

 

 

 

 

Hernanin, 2013ko martxoaren 20an 

I. ERANSKINA. PROPOSAMENA ERREGISTROAN ENTREGATZEKO 
EREDUA 

....................................................... jaunak/andreak (NAN zk.: .................................) 
bere izenean, edo, hala badagokio, …………………………………………. 
enpresaren ordezkaritzan dihardu (IFZ: ……………………………..). Helbidea: 
……………….................; tel.: …………………………; fax zk.: ………………………, 
eta posta elektronikoaren helbidea: ………………………….. . 

 

ADIERAZTEN DU: 

Gaurko egunean, ………………… orduak direnean (*), 2 gutunazal entregatu 
dituela eta bertan, “HONDAKIN BERDEAK BIRRINDU ETA ZUNTZGABETZEKO 
ETA GARRAIATZEKO ZERBITZUA” kontratatzeko proposamena jasota dagoela. 

 

Donostian, 2013ko ………………ren …………………an 

 

Aurkezlearen sinadura 

 

 

 

 

 

(*) Erregistroko arduradunak bete beharrekoa 

 

 

 

 

 

GIPUZKOAKO HONDAKINEN KUDEAKETAKO ERREGISTRO OROKORRA 

II. ERANSKINA: ARDURAPEKO ADIERAZPENA, LEHIATZAILEAK SPKLren 
49. ARTIKULUAN JASOTAKO KONTRATATZEKO DEBEKURIK EZ DUELA 

ZIURTATZEKO 

(adierazpen-eredu hau ezinbestez aurkeztu beharrekoa da) 

....................................................... jaunak/andreak (NAN zk.: .................................) 
bere izenean, edo (adierazi ordezkatzeko ahalmena) administrari bakar/ ahalorde 
bezala …………………………………………. enpresaren ordezkaritzan dihardu (IFK: 
……………………………..). 

ADIERAZTEN DU 

Ez berak ezta ordezkatzen duen enpresak ere ez dutela Administrazioarekin 
kontratatzeko debekurik, Sektore Publikoko Kontratuen Legearen 49. artikuluan 
xedatutakoari dagokionez. 

Bai berak bai ordezkatzen duen enpresak egunean dituztela zerga-betebeharrak eta 
Gizarte Segurantzarekiko betebeharrak, indarrean dauden xedapenek ezarritakoaren 
arabera. 

Eta hala jasota gera dadin, eta egokiak diren ondorioak izan ditzan, ardurapeko 
adierazpen hau sinatzen du. . . . . . . . . . ………………..n, …………………..ko 
…………………ren ……………..an. 

Izp.:        Enpresaren zigilua 

III. ERANSKINA. ARDURAPEKO ADIERAZPENAREN EREDUA 

………………………………………………………………………… jauna/andrea, adinez 
nagusia. NAN zk.: ………………………………., helbidea: 
……………………………………………………………………… (tel.: ……………………., 
faxa: ................................, posta elektronikoa: ................................................).  

................................................................................, bere izenean (edo merkataritzako 
erakundearen izenean). IFZ: ………………………………………………, sozietatearen 
helbidea: …………………… 

................…………………………………., telefonoa: ……………………, faxa 

..............................., posta elektronikoa: .................................... . Adierazten du bai 
berak bai ordezkatzen duen enpresak ahalmena dutela Herri Administrazioarekin 
kontratuak egiteko. Izan ere, jarduteko gaitasun osoa dute, eta ez daude sartuta 
SPKLTBren 60. artikuluan jasotako inolako egoeratan. Bereziki eta berariaz adierazten 
du ez duela zigor irmorik jaso laneko segurtasun eta osasun gaietan arau-hauste oso 
larririk egiteagatik, SPKLTBren 60.1. artikuluan xedatutakoaren arabera. 

Era berean, honakoa adierazten du: 

 Indarrean dauden xedapenek ezarritako zerga-betebeharrak eta Gizarte 
Segurantzarekiko betebeharrak egunean ditu, Herri Administrazioen Kontratuen 
Legearen Erregelamendu Orokorraren 13. eta 14. artikuluetan (urriaren 12ko 
1098/2001 ED) adierazitako irismenarekin. 

 Jarduera Ekonomikoen gaineko Zergan alta emanda dago, kontratuaren xedeari 
dagokion epigrafean, eta ez du bajarik eman zerga horren matrikulan. 

 

   

 

(Lekua, data eta sinadura) 

 

…………………………….n, 2013ko ……………………ren …….an 

  

 

Sinadura 



 

 

- 19 - 

 IV. ERANSKINA. ALDI BATERAKO ENPRESA ELKARTEA ERATZEKO 
KONPROMISOA 

Izen-deiturak: ……………………., NAN: ……………………. . Ordezkatzen dudan 
enpresa: …………………………., IFK: ………………………………., ondorio hauetarako 
helbidea: ……………….. PK: ……, kalea: ………………………….., zk.: ……, solairua: 
………, telefonoa: ........................., faxa: ........................ . Eta 

 

Izen-deiturak: ……………………., NAN: ……………………. . Ordezkatzen dudan 
enpresa: …………………………., IFK: ………………………………., ondorio hauetarako 
helbidea: ……………….. PK: ……, kalea: ………………………….., zk.: ……, solairua: 
………, telefonoa: ........................., faxa: ........................ .  

AITORTZEN DUTE 

I  Ordezkatutako enpresek beren gain hartzen dutela elkarrekin eta era 
solidarioan aurkeztea “HONDAKIN BERDEAK BIRRINDU ETA 
ZUNTZGABETZEKO ETA GARRAIATZEKO ZERBITZUA” prozedura irekiaren 
bidezko kontratazioan parte hartzeko, eta onartzen dutela ........................... 
izeneko aldi baterako enpresa-elkartea eratzeko betebeharra, esleipendun 
suertatuz gero.  

II  Aldi baterako enpresa-elkartea osatuko duen enpresa bakoitzaren partaidetza 
honako hau izango dela: 

-                    

-                    

III  Kontratazio-organoaren aurrean ordezkatzeko ondorioetarako, izenpetzen 
dutenek .................................... jauna/andrea, adinez nagusia (NAN: 
................................, telefonoa: ............…………… eta faxa: …………………..) 
izendatu dutela, aldi baterako enpresa-elkartearen erabateko ordezkaritza izan 
dezan. 

 

…………………………….n, 2013ko ……………………ren …….an 

  

Sinadurak 

V. ERANSKINA. AZPIKONTRATATZEKO ADIERAZPENAREN EREDUA 

.................................................................................................. jauna/andrea. 
Helbidea: ...................................................................., PK: ............................ . 
NAN: .......……………….., telefonoa: ………………………, posta elektronikoa: 
…………......... . Gaitasun juridikoa eta jarduteko gaitasun osoak ditu, eta bere 
izenean ari da (edo honen ordezkaritzan: 
……………………………………………………., helbidea: 
………………………………………….., PK: ……………, telefonoa: ……………. 
eta NAN edo IFK: ………………………… -pertsona fisikoa edo juridikoa den-). 
Ezagutzen du Gipuzkoako Hondakinen Kudeaketa, SAUk deitutako prozedura 
irekia, “HONDAKIN BERDEAK BIRRINDU ETA ZUNTZGABETZEKO ETA 
GARRAIATZEKO ZERBITZUA” kontratatzeko. 

ADIERAZTEN DU 

“HONDAKIN BERDEAK BIRRINDU ETA ZUNTZGABETZEKO ETA GARRAIATZEKO 
ZERBITZUA” prozedura irekiaren bidezko kontratazioan parte hartzeko 
proposamenari dagokionez, honako jarduera hauek azpikontratatuko dituela:  

JARDUERA 

PORTZENTAJEA 

KONTRATUAREN 

PREZIOAREKIN 

ALDERATUTA (BEZa 

GABE) 

ENPRESA 

AZPIKONTRATISTA 

   

   

(*) Azpikontratatzeko konpromisoa edo gutuna eta enpresa azpikontratisten kaudimen tekniko 

edota profesionalaren baldintzen erreferentziak gehitu behar dira. 

…………………………….n, 2013ko ……………………ren …….an 

 

Sinadura 

VI. ERANSKINA. BALIABIDEEI BURUZKO ADIERAZPENAREN EREDUA  

………………………………………………………………………… jauna/andrea, adinez 
nagusia. NAN zk.: ………………………………., helbidea: 
……………………………………………………………………… (tel.: ……………………., 
faxa: ................................, posta elektronikoa: ................................................).  

................................................................................, bere izenean dihardu (edo 
merkataritzako erakundearen izenean). IFZ: ………………………………………………, 
sozietatearen helbidea: ………………………………………………………………………., 
telefonoa: ………………, faxa: ………………………, posta elektronikoa: 
………………………. . 

 Adierazten du berak nahiz ordezkatzen duen enpresak lanak gauzatzeko 
beharrezkoak diren baliabide mekanikoak eta giza baliabideak izango dituela, 
“HONDAKIN BERDEAK BIRRINDU ETA ZUNTZGABETZEKO ETA GARRAIATZEKO 
ZERBITZUA” emateko Ezaugarri Teknikoen Agiriaren 2., 5. eta 6. puntuetan ezarritakoa 
betetzearren.  

 

   

 

(Lekua, data eta sinadura) 

 

…………………………….n, 2013ko ……………………ren …….an 

  

 

Sinadura 

VII. ERANSKINA. PROPOSAMEN EKONOMIKORAKO EREDUA 

 ………………………………………….. jauna/andrea, helbidea: 
..............................................................................................................................., NAN: 
........................, telefonoa: ............................., posta elektronikoa: ................................. . 
Gaitasun juridiko eta jarduteko gaitasun osoak ditu, eta bere izenean ari da (edo honen 
ordezkaritzan: …………………………………..……………………………………., 
helbidea: ………………………………………….................................., eta NAN edo IFK: 
………………………… -pertsona fisikoa edo juridikoa den–).  HONDAKIN BERDEAK 
BIRRINDU ETA ZUNTZGABETZEKO ETA GARRAIATZEKO ZERBITZUA emateko 
publizitaterik gabeko prozedura negoziatuaren bidezko lehiaketan parte hartzeko GHK-k 
bidalitako gonbidapena jaso du. 

ADIERAZTEN DU 

1.- Zerbitzu hori emateko konpromisoa hartzen du, zerbitzu bakoitzeko unitateko 
prezio hauekin (BEZa kanpo):  

 

PREZIOA ZERBITZUA ESKAINTZA MOTA (BEZa 
kanpo) 

A Birrintzea, Ezaugarri 
Teknikoen Agirian 
aipatutako guneetako 
edozeinetan  

XXXXX € birrindutako 
material tona bakoitzeko  

B Birrindutako inausketa-
hondakinak garraiatzea, 
Ezaugarri Teknikoen 
Agirian aipatutako kokaleku 
eta jomugen arabera. 

XXXXX €/Km, garraiatu 
beharreko tona bakoitzeko 

Era gehigarrian, egokia den BEZa fakturatuko da. 

Prezioaren barruan sartuta daude kontzeptu eta autobide guztiak, eta baita 
edozein zerga-esparrutako gainerako zerga, gastu, tasa eta arielak ere, 
kontratistaren industri mozkinaz gain.  

 2º) Baldintza Ekonomiko eta Administratiboen Agiria, eta kontratu hau 
arautuko duen Ezaugarri Teknikoen Agiria ezagutzen ditu, eta berariaz bere gain 
eta ontzat hartzen ditu. 

3º) Ordezkatzen duen enpresak indarrean dagoen zergei buruzko eta Gizarte 
Segurantzari buruzko araudiak ezarritako baldintza eta betebehar guztiak 
betetzen ditu. 

 

 ……………………………….n, 2013ko ……………………..ren ……………..an 

Sinadura 

VIII. ERANSKINA. ABALAREN EREDUA 

…………………………………………… erakundeak (IFK: ……………………., helbidea: 
……………………………………), eta, bere izenean, ………………………………k, 
egintza honetan hura behartzeko ahalorde nahikoa du, agiri honen behealdean 
adierazitako ahalorde askietsien arabera, ABALA EMATEN DIO 
………………………….ri (IFK: ………………………) Gipuzkoako Hondakinen 
Kudeaketa, SA sozietatearen aurrean, ………………………… €-ko zenbatekoan, 
HONDAKIN BERDEAK BIRRINDU ETA ZUNTZGABETZEKO ETA GARRAIATZEKO 
ZERBITZUA emateko kontratutik ondorioztatzen diren betebeharrei erantzuteko. 

 

Erakunde abal-emaileak bere ardurapean adierazten du Herri Administrazioen 
Kontratuen Legearen Erregelamendu Orokorra onartzen duen urriaren 12ko 1098/2001 
Errege Dekretuaren 56.2. artikuluan aurreikusitako baldintzak betetzen dituela. Abal 
hau era solidarioan ematen zaio behartu nagusiari, ondasunen eskusio eta zatiketari 
uko eginda, eta Gipuzkoako Hondakinen Kudeaketa, SA sozietateak egiten duen 
lehenengo egindeiaren ondoren ordaintzeko konpromisoa hartuta. 

 

Abal hau indarrean egongo da Gipuzkoako Hondakinen Kudeaketa, SA sozietateak 
abala ezeztatzeko edo itzultzeko baimena eman arte. 

 

……………………………….n, 2013ko ……………………..ren ……………..an 

 

Izp.: …………………………… 


